
Dengan Nama Allah Yang Maha Pemurah Lagi Maha Mengasihi

SARJAN BURHAN BIN RAMLI

Alhamdulillah syukur ke hadrat llahi kerana taufik dan hidayah serta izin Allah SW.T
dapat kami selesaikan tugasan penulisan transkrip berkenaan dengan subjek IMR 603:
Mendokumentasi Sejarah Lisan pada masa yang ditetapkan. Kami ingin merakamkan setinggi-
tinggi penghargaan dan jutaan terima kasih kepada pihak-pihak yang membantu kami dalam
menghasilkan kerja kursus kami iaitu Transkrip Temubual Bersama Sarjan Burhan Bin Ramli
Mengenai Pengalaman Beliau Membanteras Pemberontakan Komunis Fasa Kedua Menerusi
“Operasi Cari Dan Musnah” Di Perak Pada Tahun 1984 Sehingga 1989.

Jutaan terima kasih kami ucapkan kepada pensyarah kami, Puan Azura Bt. Abdul
Jamil@Kamarudzzaman yang telah banyak membantu dan memberi penerangan, tunjuk ajar,
pandangan dan kata-kata nasihat yang berguna kepada kami dalam menghasilkan kerja kursus
ilmiah ini dengan sempurna. Di samping itu cadangan serta nasihat yang diberikan amat
membantu dalam mengembangkan hasil kerja kursus transkrip kami ini. Segala komitmen yang
ditunjukkan memberi kami semangat untuk menyiapkan penulisan transkrip ini.

Sekalung penghargaan juga kami ucapkan kepada Encik Burhan Bin Ramli yang
merupakan tokoh yang kami pilih dalam menghasilkan kerja kursus penulisan transkrip ini
kerana kesudian beliau ditemu ramah oleh kami. Segala kerjasama dan komitmen beliau dalam
menceritakan pengalaman beliau amat kami hargai dan sanjungi. Ribuan terima kasih juga
kepada pihak-pihak {ain yang secara langsung mahupun tidak langsung yang membantu kami
mendapatkan sumber maklumat dan sumber ilmu dengan lebih terperinci dan tanpa mereka,
mungkin kami menghadapi kesukaran dalam mendapatkan maklumat serta bahan untuk
dijadikan rujukan dan aplikasi kepada kerja kursus kami ini.

Sekian, terima kasih.

ABSTRAK: Burhan bin Ramli merupakan seorang Anggota Tentera Darat Malaysia
bermula dari tahun Sembilan belas lapan puluh satu sehingga pada tahun dua ribu dua
(1981 — 2002). Semasa berkhidmat sebagai Anggota Tentera Darat Malaysia dibawah
Rejimen Askar Melayu Diraja (14 RAMD), beliau telah dihantar untuk melakukan
operasi cari dan musnah di Negeri Perak melalui tiga lokasi iaitu Grik, Gubir dan Keroh.
Operasi tersebut dijalankan sebanyak dua kali pada setiap tahun dengan pertukaran
antara ketiga-tiga lokasi terbabit dan beliau telah terlibat dalam ketiga-tiga lokasi
tersebut sehingga kepada perletakan senjata oleh Komunis terhadap kerajaan Malaysia
selepas menyerah diri melalui satu perjanjian damai pada tahun sembilan belas lapan
puluh sembilan (1989). Sebelum menamatkan karier beliau sebagai Anggota Tentera
Darat Malaysia, beliau diberikan Sijil Perkhidmatan Cemerlang atas perkhidmatan
beliau yang cemerlang pada tahun sembilan belas sembilan puluh enam (1996) dan
selepas itu, beliau juga menerima Anugerah Pingat Jasa Malaysia (PJM) dari kerajaan
Malaysia selepas bersara daripada tentera pada tahun lapan mei dua ribu dua belas (8
Mei 2012) khusus kepada bekas parajurit yang pernah terlibat pada zaman darurat
menentang Komunis.

KATA KUNCI: Burhan Bin Ramli, Operasi Cari dan Musnah di Negeri Perak, Parti
Komunis Malaya dan Rejimen Askar Melayu Diraja (14 RAMD)



